
 
 
 
 
 

ᒐᕙᒪᒃᑯᓐᓂ ᐃᓄᓐᓄᑦ ᑐᓴᕋᑦᓴᖅ 

 
ᐃᒥᐊᓗᓕᕆᓂᕐᒧᑦ ᓂᕈᐊᕐᓂᖅ ᐃᓄᓕᒫᖅᑎᑦᓯᓂᕐᓗ ᐅᖅᓱᖅᑑᕐᒥ 
 
ᐱᒋᐊᕐᕕᖓᑕ ᐅᓪᓗᖓ:   ᓯᑦᑎᒻᕙ 8, 2023 
ᐃᓱᓕᕝᕕᖓᑕ ᐅᓪᓗᖓ:  ᐆᑦᑑᕝᕙ 17, 2023 
ᐅᖅᓱᖅᑑᖅ, ᓄᓇᕗᑦ 60 ᑎᑦᑕᑯᓗᐃᑦ 

ᐅᖅᓱᖅᑑᕐᒥᐅᑦ ᓂᕈᐊᖁᔭᐅᓂᐊᖅᐳᑦ ᐊᓯᔾᔩᓂᐊᕐᒪᖔᑕ ᐃᒥᐊᓗᓕᕆᓂᕐᒧᑦ ᐊᐅᓚᑦᓯᓂᕐᒧᑦ 
ᐊᑐᖅᑕᐅᕙᑦᑐᒥ ᓂᕈᐊᕐᓂᖃᓕᖅᐸᑕ ᐅᑭᐊᒃᓵᖅ. 

ᐅᖅᓱᖅᑑᕐᒥ ᐃᒥᐊᓗᓕᕆᓂᕐᒧᑦ ᓂᕈᐊᓛᖅᑐᑦ ᐆᑦᑑᕝᕙ 23, 2023−ᒥ, ᓂᕈᐊᖅᐸᒌᓛᖅᓱᑎᒃ 
ᓇᒡᒐᔾᔭᐅᒥ, ᐆᑦᑑᕝᕙ 16, 2023. ᑕᒪᓐᓇ ᓂᕈᐊᕐᓂᖃᓛᖅᑐᑦ ᐊᑕᐅᑦᓯᒃᑯᑦ ᐊᒻᒪᓗ ᓂᕈᐊᕐᕕᐅᔪᒥᒃ 
ᕼᐋᒻᒪᓚᒃᑯᑦ ᓂᕈᐊᕐᓂᖃᓕᖅᐸᑕ.    

ᐊᖅᓱᖅᑑᕐᒥᐅᑉ ᐊᑎᓕᐅᖅᓯᒪᔪᑦ ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᑦ ᓂᕈᐊᖁᔨᓂᕐᒧᑦ 
ᐊᓯᔾᔨᖅᑕᐅᖁᓪᓗᒍ ᐃᒥᐊᓗᓕᕆᔾᔪᓯᖓᑦ ᐊᔪᖅᑎᑕᐅᔪᓂᒃ ᐃᒥᐊᓗᒃᑖᕈᓐᓇᖅᓯᓗᑎᒃ 
ᑭᓪᓕᖃᖅᑎᑕᐅᔪᓂᒃ.  

ᐅᖅᓱᖅᑑᕐᒥᐅᑦ ᐊᓯᔾᔨᖅᑕᐅᖁᔨᓗᑎᒃ ᓂᕈᐊᖅᐸᑕ, ᓂᐅᕕᕈᓐᓇᖅᓯᓂᐊᖅᐳᑦ ᐊᒻᒪᓗ ᑲᓇᑕᐅᑉ 
ᓯᓚᑕᓂᙶᖅᑐᓂᒃ ᑎᑭᓴᐃᔪᓐᓇᖅᓯᓂᐊᖅᑐᑦ ᐃᒥᐊᓗᓐᓂᒃ ᓄᓇᓕᓐᓄᐊᖅᓯᔪᓐᓇᖅᓯᓗᑎᒃ ᐅᓪᓗᐃᑦ 
14 ᐊᓕᒍᕋᐃᑉᐸᑕ. 

ᑐᑦᓯᕋᐅᑕᐅᓯᒪᔪᑦ ᑭᓪᓕᖃᕐᓗᓂ ᐅᑯᐊᓇᖓᑦ: 

• 24 ᐃᐳᐃᑦᑐᑦ  355ml ᐱᐊ ᐱᖏᓂᖅᓴᐅᓗᓂᓘᓐᓃᑦ ᐊᓯᖏᓪᓗ ᐃᒥᐊᓗᑦ 8−ᐳᓴᓐ 
ᐅᖓᑖᓂᐅᙱᑦᑐᖅ (ᓲᕐᓗ ᓴᐃᑐᑦ ᑰᓚᓪᓘᓐᓃᑦ); 

ᐊᒻᒪᓗ, 

• 4 ᓖᑕᓂᒃ ᐅᐊᐃᓂᒥᑦ  



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔨᒃᑯᑦ 

ᐃᒥᐊᓗᓕᕆᓂᕐᒧᑦ ᐱᖁᔭᒃᑯᑦ, 60 ᐳᓴᐸᓗᖏᑦ ᓂᕈᐊᖅᑏᑦ ᓂᕈᐊᕆᐊᖃᖅᐳᑦ "ᐊᖏᕐᓗᑎᒃ" 
ᐊᓯᔾᔩᖁᔨᑉᐸᑕ ᓄᓇᓕᖕᓂ ᐃᒥᐊᓗᓕᕆᓂᕐᒧᑦ ᐊᑐᖅᑕᐅᕙᑦᑐᒥ. 

ᐅᖅᓱᖅᑑᕐᒥᐅᑦ ᖃᐃᖁᔭᐅᕗᑦ ᐃᓄᓕᒫᑦ ᑲᑎᒪᑎᑕᐅᑎᓪᓗᒋᑦ ᐱᙳᐊᕐᕕᒻᒥ ᓂᕈᐊᕐᓂᕐᒧᑦ ᐊᐃᑉᐱᕐᒥ, 
ᐆᑦᑑᕝᕙ 3, 2023-ᒥ, 6-ᒥ 9-ᒧᓄᑦ ᐅᓐᓄᒃᑯᑦ. ᑭᒡᒐᖅᑐᐃᔨᐅᔪᑦ ᑮᓇᐅᔭᓕᕆᔨᒃᑯᓐᓂᑦ 
ᓂᕈᐊᖅᑐᓕᕆᔨᒃᑯᓐᓂᓪᓗ ᓄᓇᕗᒻᒥᑦ ᐅᐸᓐᓂᐊᖅᐳᑦ ᑭᐅᓂᐊᕐᓗᑎᒃ ᐊᐱᖅᑯᑎᓂᑦ ᓂᕈᐊᕐᓂᐅᑉ 
ᒥᒃᓵᓄᑦ ᓄᓇᓕᓐᓂᓪᓗ ᐃᒥᐊᓗᓕᕆᓂᕐᒧᑦ ᐊᑐᖅᑕᐅᕙᑦᑐᓂᒃ. ᑕᒧᓗᒐᒃᓴᖅᑕᖃᓛᖅᑐᖅ.  

ᑐᑭᓯᒋᐊᒃᑲᓐᓂᕈᒪᒍᔅᓯ ᐃᓄᓕᒫᓂᑦ ᑲᑎᒪᑎᑦᑎᓂᐅᓛᖅᑐᒥᑦ, ᐃᕐᖐᓐᓈᖅᑕᐅᒃᑯᑦ ᑎᑎᕋᕈᓐᓇᖅᐳᓯ 
ᐅᕗᖓ liquor@gov.nu.ca ᐅᕝᕙᓘᓐᓃᑦ ᐅᕗᖓ ᐅᖄᓚᓗᑎᒃ 867-222-9705. 

### 
 
ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  
 
ᕼᐃᓗᕆ ᑲᐃᓯ 
ᑐᑭᒧᐊᒃᑎᑦᓯᔨ ᐊᐅᓚᑦᓯᕕᖕᒥᑦ  
ᑮᓇᐅᔭᓕᕆᔨᒃᑯᑦ 
867-975-5831 
FinanceComs@gov.nu.ca 

mailto:liquor@gov.nu.ca
mailto:FinanceComs@gov.nu.ca

